
ᓂᕿᓄᑦ ᐊᐅᓚᑦᑎᔨᐅᓂᕐᓄᑦ
ᐋᖅᑭᒃᓱᖅᓯᒪᐸᓗᒃᑐᖅ ᐊᐱᖁᓱᕐᓂᖅ 
ᐃᓄᐃᑦ ᓂᕿᓄᑦ ᖃᐅᔨᒪᔭᖏᓐᓄᑦ

ᓇᓗᓇᐃᖅᓯᓂᖅ

ᐊᐱᖅᓱᖅᑐᑦ ᐃᓕᒃᑲᓐᓂᕈᑎᒋᔪᓐᓇᖅᑕᕗᑦ ᐊᐱᖅᓱᖅᑕᐅᔪᒥᒃ, ᐊᑐᖅᓯᒪᔭᕐᒥᓂᒃ ᐃᓱᒪᒋᔭᕐᒥᓂᒡᓗ. ᐋᕿᒃᓱᖅᓯᒪᐸᓗᒃᑐᑦ 
ᐊᐱᖅᓱᕐᓃᑦ ᐊᐱᖅᓱᕈᑕᐅᔪᑦ ᐃᓚᖏᑦ ᐊᐱᖅᑯᑏᑦ ᐸᕐᓇᒃᓯᒪᕙᒌᖅᖢᑎᒃ ᑐᕌᕈᑕᐅᓪᓗᑎᒃ, ᑭᓯᐊᓂ ᐅᖃᐅᓯᐅᔪᑦ 
ᑕᑯᓇᒃᑕᐅᔪᓐᓇᖅᖢᑎᒃ ᓴᖅᑭᑦᑕᕌᖓᒥᒃ.

ᐊᐱᖅᓱᖅᑐᓄᑦ ᐃᑲᔫᑏᑦ:

•	 ᓇᒃᓴᕐᓗᑎᑦ ᓯᕙᓛᓂᒃ ᑕᒧᓕᖕᓂᒡᓘᓐᓃᑦ 
ᐊᐱᖅᓱᖅᑕᕐᓄᑦ, ᑏᑕᖃᕐᓗᓂ ᐃᒥᕐᒥᒡᓘᓐᓃᑦ 
ᐱᔪᒪᒍᑎᒃ. ᑕᐃᒪᓐᓇ ᓴᐃᓕᓇᖅᑐᓕᐅᕐᓇᖅᑐᖅ.  

•	 ᐃᒃᓯᕚᕐᓗᑎᑦ ᓵᙵᓗᒍ ᐊᐱᖅᓱᖅᑕᐃᑦ. 
•	 ᐃᓛᓐᓂ ᓂᐱᖃᙱᓚᐅᑲᑐᐃᓐᓇᕆᐊᖃᖅᑐᓯ. ᑖᓐᓇ 

ᓱᖁᑕᐅᖏᑦᑐᖅ. ᓂᐱᖃᙱᓚᐅᑲᒡᓗᓯ ᑭᖑᓪᓕᕐᒧᑦ 
ᐊᐱᖅᑯᑎᒧᐊᕈᓐᓇᖅᐳᓯ. 

•	 ᐊᐱᕆᓗᑎᑦ ᓂᐹᕿᔭᒃᑐᑦ ᑏᕖᑎᑐᑦ 
ᖃᒥᑦᑐᓐᓇᕐᒪᖔᑕ ᐊᐱᖅᓱᕐᓇᕐᒥ.

ᐊᐱᖅᓱᖏᓐᓂᕐᓂ

ᐸᕐᓇᒡᓗᒍ ᐊᐱᖅᓱᕐᓂᖅ
•	 ᐅᖄᓚᕕᒋᓗᒋᑦ ᐅᐸᒡᓗᒍᓘᓐᓃᑦ ᐅᖃᖃᑎᒋᔪᒪᔭᑎᑦ 

ᖃᐅᔨᒪᑎᓪᓗᒋᑦ ᐱᓕᕆᔭᕐᓂᒃ ᐃᓚᐅᔪᒪᖕᒪᖔᑕᓗ 
ᐊᐱᕆᓗᒋᑦ.  

•	 ᖃᐅᔨᒪᑎᓪᓗᒋᑦ ᖃᓄᑎᒋ 
ᐊᑯᓂᐅᑐᐃᓐᓇᕆᐊᖃᕐᓂᖓᓂᒃ.

•	 ᐃᓂᓕᐅᕐᓗᑎᑦ ᐱᐅᔪᒥᒃ ᐃᓚᐅᔪᒧᑦ ᐅᖄᓚᓗᑎᓪᓗ 
ᐅᓪᓘᑉ ᑎᒫᓂ ᐱᕕᒃᓴᖓ ᓈᒻᒪᒃᑲᓗᐊᕐᒪᖔᑦ ᓱᓕ.

•	 ᐸᕐᓇᒡᓗᑎᑦ ᖃᔅᓯᓂᒃ ᐊᐱᖅᑯᑎᓂᒃ ᑐᕌᖓᔪᓂᒃ 
ᐅᖃᐅᓯᕆᓂᐊᖅᑕᔅᓯᓐᓄᑦ. ᑭᓱᓕᒫᑦ ᑎᑎᕋᕐᓗᒋᑦ.

ᐊᐱᖅᓱᖅᑎᓪᓗᒋᑦ

ᐊᐱᕆᓗᒋᑦ ᐊᖏᖅᑕᐅᔪᒪᓗᑎᑦ

ᐊᖏᕐᓂᖅ ᐱᕐᔪᐊᖑᔪᖅ ᓇᓕᐊᑐᐃᓐᓇᕐᒧᑦ 
ᖃᐅᔨᓴᕐᓂᕐᒧᑦ, ᐃᓚᐅᔪᑦ ᖃᐅᔨᒪᓪᓚᑦᑖᕐᓂᐊᕐᒪᑕ ᑭᓱᓂᒃ 
ᐱᓕᕆᖕᒪᖔᑕ ᐃᓚᐅᓂᕐᒥᓂ ᖃᓄᖅᑑᕈᓐᓇᖅᖢᑎᒡᓗ 
ᑲᔪᓯᔪᒪᖕᒪᖔᑕ ᖃᓄᕐᓗ ᐃᒻᒥᓅᖅᑐᑦ 
ᐊᑐᖅᑕᐅᓂᐊᕐᒪᖔᑕ. 

ᐃᓚᖏᑦ ᐃᓚᐅᔪᑦ ᐅᖃᓕᒫᕈᒪᓂᐊᖅᑐᑦ 
ᖃᐅᔨᒪᔭᐅᔪᓂᒃ ᐅᖃᐅᓯᓕᖕᓂᒃ ᐃᓄᑑᓗᑎᒃ, ᐊᓰᑦᑕᐅᖅ 
ᐅᖃᓕᒫᖁᔨᓂᐊᖅᑐᑦ ᐃᓕᖕᓂᒃ ᓇᐃᓈᕐᓗᒋᓪᓘᓐᓃᑦ. 
ᐃᓚᐅᔪᑦ ᐊᔾᔨᖓᓂᒃ ᐊᖏᕈᑎᐅᑉ ᑐᓂᔭᐅᓗᑎᒃ 
ᐱᓯᒪᓂᐊᖅᑕᒥᓂᒃ, ᐊᐱᖅᓱᖅᑐᕐᓗ ᐊᑎᓕᐅᖅᓯᒪᔪᕐᒥᒃ 
ᐱᓯᒪᓗᓂ. ᐱᓯᒪᔭᐅᔪᖅ ᐊᖏᕈᑎ ᐅᖃᐅᓯᓕᒃ 
ᖃᐅᔨᓴᕐᓂᕐᒥᑦ ᐱᔭᒃᓴᓂᒃ, ᐅᓗᕆᐊᓇᖅᑐᓂᒃ 
ᐃᓗᐃᑦᑐᒃᑯᓪᓗ ᐱᓕᕆᔾᔪᓯᕐᒥᒃ. 

ᐊᖏᕐᓂᖅ ᑕᐅᕗᖓ ᐱᓕᕆᔾᔪᓯᐅᔪᖅ. ᐃᓚᐅᔪᖅ 
ᐃᓗᐊᖅᓴᖅᑰᔨᖏᒃᑯᓂ ᐅᖃᕈᓂᓘᓐᓃᑦ ᓄᖅᑲᖁᓗᒍ 
ᐊᐱᖅᓱᕐᓂᖅ, ᑖᓐᓇ ᓱᖁᑕᐅᖏᑦᑐᖅ, ᓄᖅᑲᕐᓗᑎᑦ, 
ᖁᔭᒋᓗᒋᑦ ᐱᕕᖃᖅᑎᑦᑎᖕᒪᑕ ᐊᐱᖅᓱᕈᓐᓃᕐᓗᑎᓪᓗ. 

Visit yellowheadinstitute.org for more related resources, and 

to learn more about the Inuksiutit Food Sovereignty project. 

http://yellowheadinstitute.org
http://yellowheadinstitute.org


ᑭᓇᐅᓂᕐᓂᒃ ᐅᖃᐅᓯᖃᕐᓗᑎᑦ ᐱᓪᕆᔭᕐᓂᒡᓗ

ᓴᖅᑭᔮᖅᑎᑦᑎᔪᖅ ᓇᓗᓇᐃᖅᓯᓂᕐᒥᒃ:

“ᐊᑎᕋ ____ , ᖃᐅᔨᓴᕐᓂᕐᒧᑦ ᐱᓕᕆᔪᖓ ᐃᓄᐃᑦ 
ᓂᕿᖏᓐᓄᑦ. ᑕᕝᕙᑐᖅ ᑖᓐᓇ ᐃᑲᔪᕐᓂᐊᖅᐳᖅ 
ᒪᒃᑯᒃᑐᓂᒃ ᐃᓄᖕᓂᒃ, ᑭᒃᑯᓐᓂᒡᓗ ᐃᓕᒃᑲᓐᓂᕈᒪᔪᓂᒃ 
ᐃᓄᐃᑦ ᓂᕿᒋᑐᖃᖅᑕᖏᓐᓂᒃ ᖃᓄᕐᓗ 
ᓴᓇᔭᕆᐊᖏᓐᓂᒃ. 

ᐊᐱᖅᑯᑎᒃᓴᖃᖅᐲᑦ ᐊᖏᕈᑎᒧᑦ, ᖃᐅᔾᓴᕐᓂᕐᓄᓪᓘᓐᓃᑦ?
ᐊᐱᖅᑯᑎᖃᓕᕈᕕᑦ, ᐊᐱᕆᑦᑕᐃᓕᑦᑕᐃᓕᙵ, 
ᐅᖃᖃᑎᒋᓗᖓᓘᓐᓃᑦ ᖃᐅᔨᔭᐅᔪᑦ ᐊᑐᕐᓗᒋᑦ 
ᖃᐅᔨᒪᔭᐅᔪᓂᒃ ᐅᖃᐅᓯᓕᖕᓂᑦ. 

ᐊᐱᖅᓱᕐᓂᖅ ᐅᖃᖃᑎᒌᖕᓂᐅᓂᖅᓴᐅᖅᑰᔨᖁᒐᒃᑯ, 
ᑭᓱᑐᐃᓐᓇᒥᒃ ᐃᓱᒪᒍᕕᑦ, ᐅᖃᐅᓯᕆᔪᒪᒍᕕᒋᓪᓘᓐᓃᑦ 
ᓇᖕᒥᓂᖅ ᐃᓱᒪᒋᔭᑎᑦ, ᑕᐃᒪᐃᓐᓂᐊᖅᐳᑎᑦ. 
ᐃᓗᐊᖅᓴᖏᒃᑯᕕᑦ ᖃᖓᑐᐃᓐᓇᒃᑯᑦ, ᐊᐱᖅᑯᑎ 
ᖁᔭᓈᕈᓐᓇᖅᑕᕗᑦ ᐊᐱᖅᓱᕈᓐᓃᕐᓗᑕᓘᓐᓃᑦ. ᑖᓐᓇ 
ᐊᑲᐅᙱᓕᐅᕈᑎᐅᖏᑦᑎᐊᖅᑐᖅ ᐅᕙᓐᓄᑦ.

ᐊᐱᖅᑯᑎᓂᒃ ᐊᐱᕆᓗᑎᑦ

•	 ᓈᓚᒡᓗᑎᑦ ᐊᐱᕆᓗᑎᓪᓗ ᐊᐱᖅᑯᑎᓂᒃ 
ᑐᓴᒃᑲᓐᓂᕈᒪᓗᑎᓪᓗ ᑭᓱᑐᐃᓐᓇᒧᑦ ᐃᓚᐅᔪᖅ 
ᐅᖃᖅᑕᖓᓄᑦ ᖃᐅᔨᔪᒪᓛᖓᓄᓪᓘᓐᓃᑦ. 
ᑕᑯᔪᒪᓗᐊᖅᑰᔨᒍᑎᒃ ᓂᕐᔪᑎᐅᑉ ᑭᓱᑯᑦᑎᖓᓂᒃ, 
ᐊᐱᕆᔾᔪᑎᒋᒍᒃ ᑖᔅᓱᒧᖓ. ᓲᕐᓗᑐᑦ, “ᖃᓄᐃᒻᒪᑦ 
ᑖᓐᓇ ᒪᒪᕆᓂᖅᐹᕆᕕᐅᒃ?”, “ᑭᓱ ᒪᒪᖅᐸ 
ᑕᕝᕙᙵᑦ?”, “ᖃᓄᖅ ᐊᓯᐊᒍᑦ ᓴᓇᔪᓐᓇᖅᐸ ᑖᓐᓇ?”

•	 ᐊᐱᖅᓱᕐᓂᕐᒥ, ᐊᐱᕆᓗᑎᑦ ᑭᐅᒃᑲᓐᓂᖁᔨᔪᓂᒃ, 
ᓲᕐᓗᑐᑦ ᐅᑯᑎᑐᓇᖅ:

•	 ᑖᔅᓱᒪ ᒥᒃᓵᓄᑦ ᐅᖃᐅᑎᒃᑲᓐᓂᙶ? 
•	 ᖃᓄᐃᒻᒪᑦ ᑕᐃᒪᓐᓇ ᐃᒃᐱᒍᓱᒃᐱᑦ?
•	 ᓇᓂ ᑭᓇᒥᓪᓘᓐᓃᑦ ᑖᓐᓇ ᐃᓕᓚᐅᖅᑕᐃᑦ? 
•	 ᐊᐱᖅᓱᕇᕈᕕᑦ
•	 ᖁᔭᒋᓗᒋᑦ ᑐᓂᓗᒋᓪᓗ ᑐᓐᓂᖅᑯᑎᒥᒃ ᐊᒻᒪᓗ 

ᐅᕝᕙᓘᓐᓃᑦ ᐊᑭᓕᐅᑎᒥᒃ.
•	 ᐊᐱᕆᒃᑭᑦ ᐃᓕᖕᓄᑦ ᐊᐱᖅᑯᑎᖃᕐᒪᖔᑕ.
•	 ᖃᐅᔨᒪᑎᔾᔪᒃ ᑐᓴᖅᑎᒃᑲᓐᓂᓛᖅᐹᑎᑦ ᐱᔭᕇᖅᑕᐅᔪᖅ 

ᐃᓄᓕᒫᓄᑦ ᓴᖅᑭᑕᐅᒍᓂ.

ᐋᖅᑭᒃᓯᒪᐸᓗᒃᑐᓄᑦ ᐊᐱᖅᓱᕐᓂᕐᓄᑦ ᑐᕌᕈᑎ 
(ᐊᔪᕆᖅᓱᐃᔪᖅ)  

ᐋᖅᑭᒃᓯᒪᓂᖏᑦ 

ᑖᓐᓇ ᐱᓕᕆᓂᖅ ᐊᑐᖅᑐᖅ ᐋᖅᑭᒃᓯᒪᐸᓗᒃᑐᒥᒃ 
ᐅᓂᒃᑳᖅᑐᒥᒃ ᐊᐱᖅᓱᕈᓯᕐᒥᒃ. ᑕᐃᒪᐃᒻᒪᑦ, ᑖᒃᑯᐊ 
ᐊᐱᖅᑯᑏᑦ ᑐᕌᕈᑕᐅᔪᑦ, ᐋᖅᑭᒃᓯᒪᓪᓚᕆᒃᑎᑑᖏᑦᑐᖅ 
ᐊᐱᖅᑯᑎᑎᑐᑦ. ᐊᓰᑦ ᐅᖃᐅᓯᐅᔪᑦ 
ᖃᐅᔨᒋᐊᖅᑕᐅᔪᓐᓇᖅᐳᑦ ᓴᖅᑭᑦᑕᕌᖓᒥᒃ. 

ᐊᑑᑎᒋᕙᐅᒃ ᑖᔅᓱᒪ ᐅᓂᒃᑳᖅᑐᒃᑯᑦ ᐱᓕᕆᔾᔪᓯᐅᑉ 
ᑐᑭᓯᓇᓱᒡᓗᒋᑦ ᓄᓇᓕᖕᒥᐅᑦ ᐃᓱᒪᒋᔭᖏᑦ 
ᓂᕿᓕᕆᔾᔪᓯᕐᓄᑦ ᓂᕐᔪᑏᓗ ᖃᓄᐃᖏᓐᓂᖏᓐᓂᒃ. 
ᐱᓕᕆᔪᒍᑦ ᐱᓕᕆᓂᕐᒥᒃ ᐃᓄᐃᑦ ᓂᕿᖏᓐᓄᑦ, 
ᐱᕐᔪᐊᖑᓇᓱᒋᓪᓗᒍᓗ ᐃᓕᓪᓗᓂ ᓄᓇᓕᖕᓂ 
ᓂᕿᓕᕆᔾᔪᓯᕐᓂᒃ ᐊᕙᑎᓂᒡᓗ ᓂᕿᑖᕐᕕᖕᓂᒃ. 

ᐃᓚᐅᔪᑦ ᐅᖃᓕᒫᕐᓂᐊᖅᑐᑦ ᐊᑎᓕᐅᕐᓗᑎᒡᓗ 
ᐊᖏᕈᑎᒥᒃ ᐊᐱᖅᓱᖏᓐᓂᖏᓐᓂ. ᑎᑎᕋᖅᓯᒪᔪᒃᑯᑦ 
ᐊᖏᕐᓗᑎᒃ, ᐊᐱᖅᓱᖅᑐᑦ ᐊᔾᔨᓕᐅᖅᑕᐅᓂᐊᖅᑐᑦ. 
ᓂᕆᐅᒃᑐᑦ ᐊᐱᖅᓱᕐᓂᖅ ᐃᑲᕐᕋᐸᓗᖕᒨᕐᓂᐊᖅᑐᖅ, 
ᐃᓚᐅᔪᖅ ᐱᕕᖃᑦᑎᐊᖁᓪᓗᒍ ᐅᖃᐅᓯᕆᔪᒪᔭᓕᒫᓂ 
ᐅᖃᐅᓯᕆᓗᒋᑦ. ᐊᐱᖅᓱᕐᓂᐊᖅᑐᑦ ᐊᐱᖅᓱᖅᑕᐅᔫᑉ 
ᐊᖏᕐᕋᖓᓂ, ᓄᓇᓕᖕᓂ ᑲᑎᕝᕕᖕᒥ ᐊᓯᒥᓘᓐᓃᑦ 
ᓂᕈᐊᖅᑕᒥᓂᒃ.

ᐊᐱᖅᓱᖅᑎ ᑭᓇᐅᓂᕐᒥᓂᒃ ᐅᖃᐅᓯᓕᒃ 

X-ᖑᔪᖓ, ᖃᐅᔨᓴᕐᓂᕐᒥ ᐱᓕᕆᔪᖓ 
ᖃᕋᓴᐅᔭᒃᑰᕈᓐᓇᖅᑐᒃᑯᑦ ᐳᐃᒍᔾᔭᐃᔪᓄᑦ ᐃᓄᐃᑦ 
ᓂᕿᖏᓐᓄᑦ ᖃᐅᔨᒪᔭᐅᔪᓂᒃ.

ᐊᐱᖅᑯᑎᒃᓴᖃᖅᐲᑦ ᐊᖏᕈᑎᒧᑦ, 
ᖃᐅᔨᓴᖅᑕᓐᓄᓪᓘᓐᓃᑦ? ᐊᐱᖅᑯᑎᒃᓴᖃᓕᕈᕕᑦ, 
ᐊᐱᕆᑦᑕᐃᓕᑦᑕᐃᓕᙵ, ᐅᖃᖃᑎᒋᓗᖓᓘᓐᓃᑦ 
ᖃᐅᔨᔭᐅᔪᑦ ᐊᑐᕐᓗᒋᑦ ᖃᐅᔨᒪᔭᐅᔪᓂᒃ ᐅᖃᐅᓯᓕᖕᓂᑦ. 

ᐊᐱᖅᓱᕐᓂᖅ ᐅᖃᖃᑎᒌᖕᓂᐅᓂᖅᓴᐅᖅᑰᔨᖁᒐᒃᑯ, 
ᑭᓱᑐᐃᓐᓇᒥᒃ ᐃᓱᒪᒍᕕᑦ, ᐅᖃᐅᓯᕆᔪᒪᒍᕕᒋᓪᓘᓐᓃᑦ 
ᓇᖕᒥᓂᖅ ᐃᓱᒪᒋᔭᑎᑦ, ᑕᐃᒪᐃᓐᓂᐊᖅᐳᑎᑦ. 
ᐃᓗᐊᖅᓴᖏᒃᑯᕕᑦ ᖃᖓᑐᐃᓐᓇᒃᑯᑦ, ᐊᐱᖅᑯᑎ 
ᖁᔭᓈᕈᓐᓇᖅᑕᕗᑦ ᐊᐱᖅᓱᕈᓐᓃᕐᓗᑕᓘᓐᓃᑦ. ᑖᓐᓇ 
ᐊᑲᐅᙱᓕᐅᕈᑎᐅᖏᑦᑎᐊᖅᑐᖅ ᐅᕙᓐᓄᑦ.

Visit yellowheadinstitute.org for more related resources, and 

to learn more about the Inuksiutit Food Sovereignty project. 

http://yellowheadinstitute.org
http://yellowheadinstitute.org


ᑐᕌᕈᑏᑦ ᐊᐱᖅᑯᑏᑦ 

1.	 ᐅᖃᐅᑎᐊᕐᔪᒍᓐᓇᖅᐱᖔ ᐃᕝᕕᑦ ᒥᒃᓵᓄᑦ?

•	 ᐊᑎᖅ, ᐊᖏᕐᕋᖃᕐᕕᖓ ᓄᓇᓕᒃ, ᐊᕐᕌᒍᖏᑦ, ᐊᕐᓇᖅ, 
ᐊᖑᑦ, ᐃᖅᑲᓇᐃᔮᖅ, ᐊᓰᓗ.

2.	 ᐅᖃᐅᑎᔪᓐᓇᖅᐱᖓ ᐊᑐᖅᓯᒪᔭᕐᓂᒃ 
ᐊᐅᓪᓚᖅᓯᒪᓪᓗᑎᑦ?

•	 ᑭᓱᓂᒃ ᓂᕐᔪᑎᓂᒃ ᐊᖑᓇᓱᒐᔪᒃᐱᑦ?

•	 ᑭᓇᒥᑦ ᐃᓕᓐᓂᖅᐱᑦ? 

•	 ᖃᓄᖅ ᐊᑯᓂᐅᑎᒋᔪᒥᒃ ᐊᐅᓪᓚᖃᑦᑕᖅᓯᒪᓕᖅᐱᑦ?

•	 ᑭᓱᓂᒃ ᐊᓕᐊᓇᐃᒍᓱᓛᖑᕕᑦ ᐊᖑᓇᓱᒋᐊᒃᓴᖅ?

3.	 ᐃᕝᕕᑦ (ᓄᓇᓕᖕᒥᐅᑕᓪᓘᓐᓃᑦ) ᑕᑯᓯᒪᕕᓯ 
ᐊᓯᔾᔨᖅᑐᓂᒃ ᓄᓇᓂ ᓂᕐᔪᑎᓂᓘᓐᓃᑦ 
ᐊᖑᓇᓱᒃᓯᒪᔭᕐᓂᑦ ᐊᐅᓪᓚᖅᓯᒪᔭᕐᓂᓪᓘᓐᓃᑦ?

•	 ᑭᓱᓪᓗᐊᑕᓂᒃ ᐊᓯᔾᔨᖅᑐᓂᒃ ᑕᑯᓯᒪᕕᑦ? 

•	 ᐊᓯᔾᔨᖅᐹᑦ ᑕᐅᑦᑐᖏᑎᒍᑦ/ᑎᐱᖏᑎᒍᑦ/
ᖃᓄᐃᓕᖓᓂᖏᑎᒍᑦ ᓂᕐᔪᑏᑦ?

•	 ᐊᓯᔾᔨᖅᑐᖃᖅᐹᑦ ᓅᒃᑕᕈᓯᕐᓂᑦ 
ᐱᑕᖃᕐᓂᖏᓐᓄᓪᓘᓐᓃᑦ ᓂᕐᔪᑏᑦ ᐊᖑᓇᓱᒡᕕᒋᔭᕐᓂ? 

•	 ᖃᓄᐃᒻᒪᑦ ᑖᒃᑯᐊ ᐊᓯᔾᔨᕋᓱᒋᕕᒋᑦ? 

•	 ᖃᖓ ᑖᒃᑯᐊ ᐊᓯᔾᔨᖅᑐᑦ ᐅᔾᔨᕆᕕᒋᑦ?

•	 ᑖᔅᓱᒧᖓ ᑐᓴᖅᓯᒪᕖᑦ ᐊᓯᓂᑦ ᐃᓄᖕᓂᑦ? 

•	 ᐅᔾᔨᕈᓱᒃᓯᒪᕖᑦ ᐊᓯᔾᔨᖅᑐᓂ ᓂᕐᔪᑏᑦ 
ᖃᓄᐃᖏᓐᓂᖏᓐᓂ? 

•	 ᐅᖃᐅᑎᔪᓐᓇᖅᐱᖔ ᖃᖓᓪᓗᐊᑕᖅ ᐅᔾᔨᕆᕕᒋᑦ 
ᐊᓯᔾᔨᖅᑐᑦ ᐊᐅᓪᓚᖅᓯᒪᑎᓪᓗᑎᑦ?

4.	 ᐊᖑᓇᓱᒍᓰᑦ ᐊᓯᔾᔨᖅᓯᒪᕙᑦ ᖃᖓᑦᑎᐊᖅ 
ᐊᕐᕌᒍᓂ?

•	 ᖃᓄᖅ ᐊᓯᔾᔨᖅᓯᒪᕙ? 

•	 ᖃᓄᖅ ᐊᖑᓇᓱᒃᑐᓄᑦ ᖃᔅᓰᓇᐅᑎᑦᑎᔪᑦ 
ᐊᒃᑐᐃᓯᒪᕙᑦ ᐊᖑᓇᓱᒍᓯᕐᓂᒃ?

•	 ᖃᓄᖅ ᐃᒃᐱᒋᕕᒋᑦ ᓇᓕᐊᑐᐃᓐᓇᑦ ᐊᓯᔾᔨᖅᑐᑦ? 

•	 ᖃᓄᖅ ᓄᓇᓖᑦ ᐋᖅᑭᒋᐊᖅᓯᒪᕙᑦ?

5.	 ᖃᓄᖅ ᐊᕙᑎᓂ ᐊᓯᔾᔨᖅᑐᑦ ᑕᑯᓯᒪᔭᑎᑦ 
ᐊᒃᑐᐃᔅᒪᕙᑦ ᓄᓇᓕᖕᒥᐅᓂᒃ?

•	 ᑕᐃᒪᓐᓇ ᓱᓕ ᓂᕿᓄᑦ ᐱᓐᓇᖅᐸ? ᖃᓄᖅ ᑖᓐᓇ 
ᐊᓯᔾᔨᓯᕙ? 

•	 ᖃᓄᖅ ᐊᓯᔾᔨᖅᑐᑦ ᐊᒃᑐᐃᕙᑦ ᓂᕿᓕᕆᔾᔪᓯᕐᓂᒃ 
ᐃᓗᐃᑦᑐᒃᑯᑦ?

6.	 ᖃᓄᐃᒻᒪᑦ ᑖᒃᑯᐊ ᐊᓯᔾᔨᕋᓱᒋᕕᒋᑦ? 

•	 ᖃᐅᔨᒃᑲᓐᓂᕈᑏᑦ: 

•	 ᑭᓱᒧᑦ ᑕᐃᒪᓐᓇ ᐃᓱᒪᕕᑦ?

7.	 ᑭᓱᓂᒃ ᑕᑯᔪᒪᒐᔭᖅᐱᑦ ᖃᓄᐃᑦᑐᒥᒃ 
ᐃᑲᔪᖅᑐᓂᒃ ᐃᓄᐃᑦ ᓂᕿᓄᑦ ᓄᓇᓕᖕᓂ?

•	 ᑭᓇᒥᒃ ᑕᑯᔪᒪᕕᑦ ᐃᑲᔪᖅᑐᓂᒃ ᓄᓇᓕᖕᓂ 
ᐱᒋᐊᕈᑎᓂᒃ? 

•	 ᑭᓱᓂᒃ ᐊᑐᒐᒃᓴᓂᒃ ᐃᑲᔪᕐᓂᕐᓂᒡᓘᓐᓃᑦ ᓄᓇᓖᑦ 
ᐊᑐᕆᐊᖃᖅᐸᑦ ᐃᑲᔪᕐᓗᓂ ᐃᓄᐃᑦ ᓂᕿᖏᓐᓄᑦ? 

•	 ᑭᓱᓂᒃ ᓂᕿᖃᕈᓐᓇᕐᓂᕐᓂᒃ ᑕᑯᔪᒪᒐᔭᖅᐱᑦ 
ᓄᓇᓕᖕᓂ?

8.	 ᐊᓯᓂᒃ ᐅᖃᐅᓯᖃᕈᒪᕖᑦ?

•	 ᐅᕙᓐᓄᑦ ᐊᐱᖅᑯᑎᒃᓴᖃᖅᐲᑦ?

ᐃᓱᐊ

ᖁᔭᓐᓇᒦᓪᓚᒃ ᐃᓚᐅᒐᕕᑦ ᐱᓕᕆᔪᓂ. 
ᐊᖏᖅᓯᒪᒍᕕᑦ ᐅᖃᖃᑎᒋᓗᑎᑦ ᓯᕗᓂᕐᒥ, 
ᐅᖃᖃᑎᒋᑐᐃᓐᓇᕆᐊᖃᕆᒃᑭᑦ ᑐᑭᓯᒃᑲᓐᓂᕈᑎᓄᑦ 
ᐊᐱᖅᑯᑎᓄᑦ. ᐊᐱᕆᓯᒪᒍᕕᑦ ᓇᒃᓯᐅᔾᔨᕕᒋᓗᑎᑦ 
ᑭᖑᓪᓕᖅᐹᒧᑦ ᐅᓂᒃᑳᒥᒃ ᖃᐅᔨᔭᐅᔪᓂᑦ, 
ᓇᒃᓯᐅᔾᔨᓂᐊᖅᐳᖓ ᐱᔭᕇᕈᓂ. ᐃᓱᒪᒋᔭᑎᑦ 
ᐃᑲᔫᑕᐅᑦᑎᐊᖅᓯᒪᕗᑦ ᖁᔭᓕᕗᖓᓗ ᐅᖃᐅᓯᕆᒐᕕᒋᑦ 
ᐃᓱᒪᒋᔭᑎᑦ.

ᐃᓚᐅᔪᑦ ᑐᓂᔭᐅᓂᐊᖅᑐᑦ ᑐᓐᓂᖅᑯᓯᕐᒥᒃ ᐊᑭᓕᐅᑎᒥᒃ 
ᐱᔭᕇᕈᓂ ᐊᐱᖅᓱᕐᓂᖅ

Visit yellowheadinstitute.org for more related resources, and 

to learn more about the Inuksiutit Food Sovereignty project. 

